
lIl. OUTRAS DISPOSICIONS
AXENCIA GALEGA DA CALIDADE ALIMENTARIA

EXTRACTO da Resolucion do 30 de decembro de 2021 pola que se establecen
as bases reguladoras da concesion, en réxime de concorrencia competitiva, das
axudas para a execucion de proxectos dos grupos operativos da Asociacion
Europea da Innovaciéon (AEl), cofinanciadas co Fondo Europeo Agricola de
Desenvolvemento Rural (Feader) no marco do Programa de desenvolvemento
rural (PDR) de Galicia 2014-2020, e se convocan para o ano 2022 (codigo de
procedemento MR331B).

BDNS (Identif.): 606918.

De conformidade co previsto nos artigos 17.3.b) e 20.8.a) da Lei 38/2003, do 17 de no-
vembro, xeral de subvenciéns, publicase o extracto da convocatoria cuxo texto completo
pode consultarse na Base de datos nacional de subvenciéns (http://www.pap.minhap.gob.

es/bdnstrans/index).
Primeiro. Beneficiarios

1. Poderan acceder a condicion de beneficiario das subvencidns obxecto da presente
resoluciéon os membros dos grupos operativos da AEI constituidos para o efecto do des-
envolvemento dun proxecto innovador. Segundo a redaccién do artigo 35 do Regulamen-
to 1305/2013, do 17 de decembro de 2013, na iniciativa de cooperacion deberan intervir,
como minimo, dous actores. Os grupos operativos estaran formados, polo menos, por unha
entidade relacionada coa producion agricola ou forestal, incluidas as entidades interprofe-
sionais do sector. Tera preferencia a participacion dun centro de innovacién, investigacion
ou tecnoléxico de natureza publica ou privada. Tanto as ditas entidades como os centros

mencionados anteriormente poderan acceder a condicion de beneficiarios.
2. Poderan incorporarse tamén e acceder a condicion de beneficiarios:

a) Entidades ou persoas fisicas relacionadas coa producion agricola ou forestal, inclui-

das as entidades interprofesionais do sector.

b) Centros de innovacion, investigacion ou tecnoldxicos de natureza publica ou privada.

c) Entidades sen animo de lucro que promovan a investigacion, a innovacion e o desen-
volvemento do medio rural, asi como as que desenvolvan actividades de promocion, ase-

soramento, dinamizacion ou financiamento de proxectos nos ambitos agrario ou forestal.
d) Entidades asesoras na conservacion ou uso sustentables dos recursos naturais.
e) Outras entidades asesoras con intereses reconecidos no ambito rural.
Segundo. Obxecto

Esta resolucion ten por obxecto aprobar as bases polas que se rexera a concesion das
subvenciéns para a execucion de proxectos de grupos operativos da Asociacion Europea
da Innovacién (AEl) en materia de produtividade e sustentabilidade agricolas, e convocar
estas axudas, en réxime de publicidade, obxectividade e concorrencia competitiva, para o
ano 2022. O seu coédigo de procedemento é MR331B.

En ningun caso se financiaran proxectos de investigacion basica ou fundamental nin

investigaciéns independentes.
Terceiro. Bases reguladoras

Resolucion do 30 de decembro de 2021 pola que se establecen as bases reguladoras
da concesion, en réxime de concorrencia competitiva, das axudas para a execucion de
proxectos dos grupos operativos da Asociacion Europea da Innovacion (AEl), cofinancia-
das co Fondo Europeo Agricola de Desenvolvemento Rural (Feader) no marco do Progra-
ma de desenvolvemento rural (PDR) de Galicia 2014-2020, e se convocan para o ano 2022
(cédigo de procedemento MR331B).

Cuarto. Importe

1. O financiamento das iniciativas de cooperacién seleccionadas ao abeiro desta con-
vocatoria imputarase a aplicacién orzamentaria 14.A2.561A.770.0, codigo de proxecto
201600417, por un valor total de 6.127.330,00 euros, distribuidos nas seguintes anuali-
dades: 919.099,50 € en 2022, 3.676.398,00 € en 2023 e 1.531.832,50 € na anualidade
2024.

De acordo co artigo 25.2 do Decreto 11/2009, do 8 de xaneiro, a concesion das subven-
ciéns queda condicionada & existencia de crédito adecuado e suficiente no momento da
resolucion da concesion das subvencions.

2. De acordo co artigo 31.2 da Lei 9/2007, do 13 de xuno, e co artigo 30.2 do seu re-
gulamento, aprobado polo Decreto 11/2009, do 8 de xaneiro, poderanse utilizar outros
remanentes que puidesen existir doutras convocatorias financiadas con cargo ao mesmo
crédito ou a créditos incluidos no mesmo programa ou en programas do mesmo servizo. A
dita aplicacién orzamentaria podera ser incrementada con fondos adicionais comunitarios,
estatais e da Comunidade Auténoma de Galicia.

3. As axudas estan financiadas con fondos Feader nun 75 %, con fondos propios da
Xunta de Galicia nun 22,5 % e con fondos do Ministerio de Agricultura, Pesca e Alimenta-
ciéon nun 2,5 %.

A determinacion da contia das axudas realizarase en funcién do niumero de solicitudes
presentadas e da disponibilidade orzamentaria, de acordo cos criterios de priorizacion es-
tablecidos no artigo 18 da resolucion.

A intensidade da axuda a execucion de proxectos de grupos operativos da AEl sera do
100 % dos gastos subvencionables.

A contia maxima subvencionada en cada iniciativa de cooperacion sera de 180.000
euros. A contia maxima por entidade beneficiaria non podera exceder os 180.000 euros.

Quinto. Obriga de relacionarse electronicamente

Tanto a presentacion das solicitudes de axuda como os demais tramites necesarios para
a xestion deste procedemento administrativo faranse a través de medios electronicos, nos
termos previstos nas bases reguladoras.

Sexto. Prazo de presentacion de solicitudes

O prazo para presentar as solicitudes remata no prazo dun mes contado a partir do dia
seguinte ao da sua publicacion no DOG.

Santiago de Compostela, 30 de decembro de 2021

José Luis Cabarcos Corral
Director da Axencia Galega da Calidade Alimentaria

XUNTA
DE GALICIA ISSN1130-9229 Deposito legal C.494-1998 https://www.xunta.gal/diario-oficial-galicia




		2022-01-26T14:25:07+0100




